
SIARAN MEDIA 

SELAYANG ESPORTS TOURNAMENT 2025  

PERKUKUH PERANAN MPS DALAM PEMBANGUNAN BELIA 

Selayang, 10 Ogos 2025 – Selayang Esports Tournament 2025 anjuran Majlis Perbandaran Selayang 

(MPS) dengan kerjasama 168 Park Mall telah berlangsung dengan meriah pada 10 Ogos 2025 di 168 Park 

Mall, Selayang. 

Kejohanan yang memasuki edisi ketiga ini membuktikan komitmen berterusan MPS dalam memperkukuh 

sukan elektronik sebagai platform strategik pembangunan komuniti, sekali gus memperkasa potensi belia 

dan masyarakat di Selayang. Kejohanan yang berlangsung dari jam 9:00 pagi hingga 7:00 malam ini 

menghimpunkan seramai 320 peserta, melibatkan tiga kategori permainan iaitu PUBG Mobile, Mobile 

Legends: Bang Bang dan FC25 (PlayStation 5). Sambutan yang diterima membuktikan bahawa e-sukan 

semakin mendapat tempat dalam kalangan masyarakat, khususnya golongan belia.  

Tiga pasukan dan pemain telah dinobatkan sebagai juara bagi setiap kategori iaitu Kumpulan Kyzer (Mobile 

Legend: Bang Bang), Kumpulan Sem9 (PUBG Mobile) dan Kumpulan Rajaboss (FC25 PlayStation5). 

Penganjuran ini berjaya mewujudkan platform yang bukan sahaja mencungkil bakat baharu dalam industri 

e-sukan, malah memperkukuh jaringan komuniti digital di peringkat tempatan dan kebangsaan.

Sebagai usaha strategik mendekati masyarakat, penganjuran kejohanan ini menzahirkan komitmen MPS 

untuk berinteraksi secara lebih dekat melalui aktiviti yang relevan dengan minat serta gaya hidup belia 

masa kini. Ia turut membuka ruang kepada pemain tempatan untuk mengasah potensi ke arah lebih 

profesional, di samping memberikan perspektif baharu bahawa e-sukan mampu menjadi kerjaya yang 

menyumbang kepada ekonomi digital negara.  

